
Resumo

O presente artigo consta de diias partes. En
primeiro termo, unha introduccion xeral formula
as principais limitacions conceptuais dos proce-
sos de globalizacion e rexionalizacion da eco-
nomia internacional actual e o recofiecemento
de sutis prdcticas neoproteccionistas no mercado
mundial.

En segundo termo, analizanse problemas e
implicacidns en torno a catro puntos de interese
politico-econdmico. a) a proposta dunha nocicn
sintética de "globalizacién fragmentada": b)
unha vision critica sobre instrumentos e tenta-
cions de proteccionismo encuberto dos paises in-
dustrializados ante a progresiva perda de com-
petitividade internacional; c) e d) contido e fun-
cionalidade de certos argumentos neoproteccio-
nistas fundamentados nos fenémenos de "dum-
ping social” e "eco-dumping” incorporados no
comercio internacional.

Abstract

This paper has two parts. First, a general
introduction which deals with the main concep-
tual limitations of the processes of globalization
and regionalization of the present international
economy and the acknowledgement of subtle

International economy; Economic policy, Fragmented globalization; Neoprotectionism; "Social Dumping";

neo-protectionism practices in the international
trade.

The second part deals with the problems and
implications involved in four points of politico-
-economical interest. a) the proposal of a syn-
thetic notion of "fragmented globalization”: b) a
critical view about the instruments and tempta-
tions of a concealed protectionism of the indus-
trialised countries in the face of a progressive
loss of international competitiveness, ¢) and d)
the content and functionality of certain neo-pro-
tectionism thinking based on "social dumping"”
and "eco-dumping" phenomena incorporated to
international trade.

1. GLOBALIZACION VERSUS RE-
XIONALIZACION NA ECONO-
MIA INTERNACIONAL

"..un mundo suspendido entre o xeo e o
lume..., entre a globalizacion econdmica e a
balcanizacicn politica e entre aquela e o
xurdimento de bloques de comercio rivais”.

CARLOS FUENTES
No presente periodo histérico existen dous

procesos que aglutinan os principais fendmenos
da economia mundial. En primeiro termo, unha

tendencia a uniformidade estimulada por forzas
productivas, financeiras e comunicativas que
configuran o proceso de globalizacion da eco-
nomia internacional. En segundo termo, unha
tendencia a segmentacion dirixida por unha co-
rrente centripeta que se plasma no proceso de
rexionalizacion do mercado mundial (Chesnaux
et al., 1993, pp. 10 e ss.).

No amplo campo das Ciencias Sociais, 0
analista intenta desentrafia-la complexidade dos
fenomenos politico-economicos mediante a uti-
lizacion, con frecuencia abusiva, de analoxias,
similes e cualificativos que reflicten, mais ca un
refinamento terminoldxico, o auténtico descon-
certo de investigadores sociais (cf., 6 respecto,
Rosenau, 1993) ante correntes historicas en cur-
so que, coa mesma autoridade académica, poden
ser visualizados como tendencias contrapostas ou
complementarias.

En realidade, a carga valorativa esta presente
na primeira toma de posicion analitica no abano
aberto entre a vision simplificada, autocompra-
cente e triunfalista da economia internacional co-
mo unha singular "aldea global" gobernada polo
capitalismo transnacionalizado (como predicaria
F. Fukuyama) e a vision relativista, fundamen-
talmente escéptica, sobre unha orde econdémica
a escala planetaria considerada como unha "obra
aberta" (parafraseando a U. Eco) ou como un
obxecto de procesos cadticos (segundo I. Prygo-
gine). En definitiva, a economia internacional
ten, polo tanto, un amplo radio de accion entre
a "apoteose do mercado" e o "escenario do
caos".

Sen duabida, a crecente globalizacion esta
causando un profundo impacto na politica eco-
nomica internacional e non sé pola influencia
xeralizada cara a que se alifian as politicas eco-
némicas propostas e/ou aplicadas (cf., a excelen-
te compilacion de Stubbs e Underhill, 1994). O
proceso de rexionalizacion €, en moitos sentidos,
unha consecuencia da tendencia uniformadora.
En efecto, fronte as reticencias dos apoloxetas
do multilateralismo sen restriccions, a rexionali-
zacion do mercado mundial a través de bloques
comerciais constitie, para outros analistas, a ga-
rantia da plena liberalizacion econoémica interna-
cional, un obxectivo que transcende o logro da
multilateralidade ata supofier, nas entusiastas pa-
labras de M. Allais, "...un dos factores mais ac-

tivos no progreso das civilizacions" (Allais,
1972, p. 113; cf,, tamén, Kennedy, 1993).

Actualmente, un 75% do comercio mundial
realizase no marco de acordos rexionais da
Unién Europea (UE) e no Tratado de Librecam-
bio México-EE.UU-Canada (TLC). Sen nega-la
forza da corrente globalizadora alimentada pola
interdependencia, a transnacionalizacion e a in-
ternacionalizacion da politica economica actual,
a rexionalizacion se consolida debido, entre ou-
tras causas, 4 insatisfaccion crecente nos ultimos
tramos do debate da Ronda Uruguai (RU) do
GATT, a pretension norteamericana de delimitar
un espacio comercial de interese xeoestratéxico,
e as posibilidades institucionais da féormula re-
xional do comercio mundial para representar in-
tereses propios na futura axenda internacional de
negociacions multilaterais.

En primeiro lugar, a tendencia & rexionaliza-
cién responde a reaccion dalgins paises ante o
impasse final da RU do GATT, no que a incer-
teza foi superada por EE.UU a través de pre-
sidns unilaterais (utilizando a seccion 301 da Lei
de Comercio e Aranceis de 1988, & que nos re-
feriremos en seccidns posteriores), de negocia-
cions bilaterais (como os acordos con Israel e
Canada) ou, incluso, con accions politico-econoé-
micas (lémbrense os obxectivos paralelos da ne-
gociacion de EE.UU sobre o seu déficit comer-
cial co Xapdn).

En segundo lugar, como sinalan A. de la
Torre e M. Kelly, o interese dunha potencia eco-
némica como EE.UU en forma-lo seu propio
bloque comercial coa férmula de "Iniciativa para
as Américas" non se debe so6 ¢ fortalecemento
comercial fronte a UE, o Sueste Asiatico, Xa-
pon ou a R.P. China, senon a un interese xeoes-
tratéxico en promociona-lo crecemento economi-
co de Latinoamérica (progresivamente imantada
polo TLC) nunha fase recesiva do ciclo na que
a conxelacion de entrada de novos capitais na
rexion imposibilita o cumprimento do servicio
da débeda externa acumulada dende 1982 e non
garantiza a estabilidade sociopolitica imprescin-
dible na renovacion do periclitado contrato da
"Alianza para o Progreso" na rexion (De la To-
re e Kelly, 1992, pp. 36 e ss.).

A contraposicion analitica "globalizacion vs
rexionalizacion" €, en moitos aspectos, un debate
estéril, pois os paises membros da comunidade

internacional practican unha peculiar "poligamia”
na que se intenta compaxina-los intereses co-
merciais multilaterais e os requisitos da rexiona-
lizacion. Iso produciu unha lifia interpretativa de
sintese, auspiciada por institucions multilaterais,
na que os devanditos procesos de globalizacién
¢ rexionalizacion responden a unha casuistica
comin (cf., ¢ respecto, Nogués e Quintanilla,
1992).

En realidade, e na medida do grao de aper-
tura da economia en cuestion, a insercion eco-
nomica internacional ¢ un resultado do proceso
de decision politico-econémica en torno a un
singular calculo custo-beneficio sobre externali-
dades. Economias externas, por unha parte, de-
bidas 4 aprendizaxe adquirida coas importacions
de bens de capital e de insumo intermedios con
tecnoloxia incorporada. Por outra parte, as ex-
ternalidades de exportacion que son as que se
producen no momento de satisfacer adecuada-
mente o cumprimento de normas dos mercados
de destino, de especificacions técnicas e sanita-
rias, de controis de calidade e os continuos de-
safios de distribucién, comercializacion e venda
de bens e servicios exportados e que as silas ex-
ternalidades se poidan xeralizar 6s restantes pro-
cesos, productos e mercados.

A partir de 1995, sen dibida, os procesos
mencionados plasmaranse na evolucion futura da
economia internacional seguindo a senda de li-
beralizacion progresiva do comercio tras case
unha década de arduas negociacions da RU do
GATT, que estabilizaran as relacions econdmicas
internacionais baixo a impronta institucional da
Organizacion Mundial de Comercio.

Sen embargo, non se reduciu a incerteza no
grao esperado polos interlocutores bi- e multila-
terais, debido a un desenvolvemento contradicto-
rio de tendencias e a aparicion de fendmenos
inesperados no mercado mundial.

En primeiro termo, a tendencia a "globali-
zar" a escala planetaria a economia internacional
mediante unha intensificacion da interdependen-
cia politico-econémica e da transnacionalizacién
productiva e financeira, asi como dunha fluida
circulacion tanto de bens e servicios como da
comunicacion, bate, como dixemos, contra outra
corrente, de non menor forza, de "rexionaliza-
cion" de mercados a través de diversas formulas
(ASEAN, TLC, MERCOSUR...) que datan, a

medio prazo, a institucionalizacion de grandes
areas economicas de libre comercio que, prolife-
rando o modelo do zollverein de List na realida-
de contemporanea, aceptan o desafio da compe-
tencia internacional.

Sen dubida, entre as posicions extremas de
ambalas dias tendencias existen "zonas grises"
nas que se sitian as experiencias especificas que
hai que analizar e que responden a un precipita-
do histérico e politico-econémico de sintese que
poderiamos denominar coa categoria analitica
"globalizacion fragmentada" da economia inter-
nacional. O desenvolvemento deste proceso non
esta, de ningunha maneira, exento de controver-
sia académica e institucional, nin da aparicion de
paradoxos e contradiccions que confirman, por
unha parte, a relevancia analitica do tema e, por
outra, a existencia dun considerable grao de in-
certeza promovida polo curso imprevisto de fei-
tos e tendencias de politica econdémica interna-
cional (cf., 6 respecto, Moneta, 1993, pp.80-97).

En efecto, a longa marcha cara 4 liberdade
de comercio internacional organizada polos ada-
lides do liberalismo econémico actual discorre
por unha senda alisada pola ofensiva ideoléxica
neoconservadora e pola quebra do socialismo
real na Europa do Leste (unha analise dende o
enfoque da regulacion en Aglietta et al., 1990).
O paradoxo preséntase cando, dende a filosofia
econdmica liberal, € preciso explica-la consoli-
dacion de fortalezas rexionais de comercio, au-
ténticas fortificacions proteccionistas fronte a
terceiros, que son auspiciadas polo neoliberalis-
mo defensivo dos paises industrializados. Non é
menos sorprendente, ademais, que os paises de
capitalismo avanzado sexan especialmente teme-
rosos co desenvolvemento dos acontecementos:
historicamente predicaron o ideario do librecam-
bio nos PVD e na actualidade, como mostran a
UE e EE.UU, blindan a sta politica econémica
exterior ou se mantén a xerarquia da propia le-
xislacion comercial sobre a letra e o espirito dos
acordos multilaterais.

Non obstante, a consolidacion de bloques de
comercio fragmentados como "icebergs" no seo
de tendencias uniformadoras xera novos motivos
de inquietude que son, para o cientifico social.
froitos de interese analitico.

Dende o punto de vista da politica econdmi-
ca internacional, percibese unha practica de pro-

teccionismo sutil e, incluso, inconfesable en con-
diciona-los acordos comerciais con clausulas res-
trictivas amparadas na loita contra o "dumping
social" ou o "eco-dumping" cando non existen,
en realidade, conviccidns politicas, laborais e
ecoldxicas que xustifiquen unha posicion sancio-
nadora mais ala da mera intendencia proteccio-
nista no comercio internacional.

Os precedentes historicos das relacions eco-
nomicas internacionais confirman que os intere-
ses economicos dos PD son superiores 4 preo-
cupacion en aplicarlles controis ds exportacions
provenientes daqueles PVD que consentiran, le-
gal ou facticamente, a escravitude, a sobreex-
plotacién ou o traballo carcelario, asi como o
deterioro irreversible do medio natural (Garcia
Menéndez, 1993a).

Neste sentido, € preciso defender, como
unha terapia colectiva de realismo e solidarieda-
de nunha pretendida nova orde econdémica inter-
nacional, que os afans de libre circulacion de
mercadorias coincidan coa libre circulacion de
persoas e ideas, coa renuncia a lexislacions res-
trictivas no ambito das migracions e da prepo-
tencia cultural e mediatica na dialéctica Norte-
-Sur, recruada ante a disolucion do enfrontamen-
to Leste-Oeste.

E preciso recoiiecer que en fases criticas do
ciclo econdémico internacional se asiste a move-
mentos moi significativos de recolocacion da ac-
tividade productiva. Os PD, ¢ respecto, asisten
a un proceso de concentracion industrial e pos-
terior traslado a destinos mais atractivos polas
condiciéns da estructura de custos ou de merca-
do.

Para o caso espaiiol, por exemplo, Marrocos,
o Leste Europeo e China convertéronse en zonas
de relocalizacion de empresas nacionais ou de fi-
liais de transnacionais que formaban parte do te-
cido industrial interno. Incluso na Union Euro-
pea existe unha tendencia de transferencia pro-
ductiva interna cara ¢ Reino Unido, que comeza
a ser denominado o "Hong-Kong comunitario",
dadas as condicions salariais e sindicais, como a
negativa a subscribi-la Carta Social Europea do
Tratado de Maastricht.

Neste sentido, a relocalizacion productiva e
os cambios na division internacional do traballo
alertaron 6s PD, que introduciron nas negocia-
cions da RU do GATT tres temas de interese de-

fensivo ante a competitividade das exportacions
dos PVD e, en especial, dos NIC’s asiaticos.

Primeiro, a adopcion de limitacions cuantita-
tivas de comercio aplicadas polos propios paises
exportadores baixo a presion militar, politica ou
economica do goberno ou de sectores do pais
importador afectado. Este tipo de medidas forma
parte da denominada "zona gris" do GATT, for-
mada por instrumentos e decisions de comercio
que lesionan a letra e o espirito do GATT, pero
que, como medidas de salvagarda, son de xeral
aceptacion ben de forma formalizada (Iémbrese
a importancia do Acordo Multifibras) ou dunha
forma voluntaria (mediante autolimitacions de
exportacion).

Segundo, o argumento do "dumping social"
como fonte de competitividade dos PVD e que,
segundo sostefien os principais PD, ¢ canalizado
no seu comercio exterior provocando desempre-
go e conxelacion salarial naqueles sectores eco-
némicos dos PD nos que existe unha utilizacion
intensiva de man de obra (téxtil, calzado, gamma
intermedia de informatica...). O problema formu-
lado co "dumping social" € tan complexo como
controvertido e emprégase como un arma neo-
proteccionista polos PD. En efecto, malia ser
certo que os custos salariais son reducidos nos
PVD e que iso implica unha marxe adicional de
competitividade nas stas exportacions, non o €
menos o constatar que esa marxe poida com-
pensa-la baixa productividade de economias de-
sartelladas e presionadas por un amplo exército
de reserva de forza de traballo. Ademais, é dis-
cutible que a gravitacion do problema sobre os
indices de desemprego e de salarios reais no pais
importador sexa crucial, pois nas economias in-
dustrializadas dos PD vertebrados social ¢ po-
liticamente o tratamento politico-economico de-
pende en maior grao das aportacions tecnoloxi-
cas, da potenciacion da demanda efectiva inter-
na, da reduccion da incerteza nos negocios e da
presion das organizacions sindicais.

Terceiro, o tema do "eco-dumping" pon o
énfase nas practicas de competencia desleal
dunha produccion destinada & exportacion e na
que a estructura de custos non contabiliza os que
se producen polo deterioro do contorno producti-
vo, nun sentido xeral, dende a contaminacion
ambiental 4 extenuacion de recursos non renova-
bles. O principal problema, ¢ respecto, consiste

non s6 no diagndstico sendn, ademais, en esta-
blece-lo criterio axustado para tratar unha com-
poriente da competitividade das exportacions dos
PVD nun cédigo ambiental do comercio mun-
dial, sen que iso resulte unha arma de neopro-
teccionismoencuberto, discrecionalmente utiliza-
do polos PD mediante accions de castigo (derei-
tos compensatorios, restriccions cuantitativas...)
ou como unha arma de especulacion financeira
internacional (cf., Garcia Menéndez, 1993b).

Nas proximas seccions referirémonos mais
extensamente 0s mencionados temas de globali-
zacion fragmentada, neoproteccionismo e practi-
cas de "dumping" social e ambiental, co obxec-
tivo de fundamentar criticamente o obxecto e o
equivoco dos topicos de opiniéns de autoridade,
incluso de intelectuais da importancia de Noam
Chomsky.

2. PROBLEMAS EIMPLICACIONS
DE POLITICA ECONOMICA
ANTE A GLOBALIZACION
FRAGMENTADA DA ECONO-
MIA INTERNACIONAL

2.1. A CATEGORIA "GLOBALIZACION
FRAGMENTADA"

"Unha consecuencia da globalizacion da
economia ¢ o auxe das novas institucions
gobernantes para impulsa-los intereses do
poder econémico transnacional”.

NOAM CHOMSKY

Existe unha interpretacion sobre a economia
mundial, de ampla aceptacién politica e acadé-
mica, que consiste en considera-la organizacion
triangular do comercio e das finanzas internacio-
nais como un dato das analises de politica eco-
nomica internacional. En efecto, ben sexa por
unha excesiva simplificacion da informacién em-
pirica dispofiible ou pola repercusioén de obras
como as de Ohmae (1991) ou Thurow (1992),
consolidouse unha vision da "triada" Europa-
EE.UU-Xapon como o eixe no que se desenvol-
veran as futuras guerras comerciais.

Non obstante, a aparicion de novos actores
transnacionais e a agudizacion da incerteza en
novos escenarios da economia internacional

constitien dous fendmenos que cuestionan o to-
pico non so6 sobre o exclusivo poder de polari-
zacion dos devanditos tres vértices, sendn, mais
ben, sobre a estabilidade politico-econdémica da
devandita "triangulacion".

En primeiro termo, asistese a unha amplia-
cion dos centros de gravidade na economia in-
ternacional coa consolidacion das economias do
Sudeste Asiatico de recente industrializacion,
tanto os denominados "dragons" (Corea do Sur,
Taiwéan, Hong-Kong e Singapur) como os prin-
cipais membros da ASEAN (Malasia, Indonesia,
Brunei...). En segundo termo, a apertura da R.P.
China deu un forte impulso & incorporacién do
comercio chino 6 mercado mundial nos Gltimos
anos (cf., Oborne, 1986; Burki, 1988).

Neste sentido, o crecemento do PNB chino
ata taxas acumulativas do 8-10% dende 1980
non so repercutiu sobre o seu producto global,
sendn que, con toda a significacion de politica
economica internacional, representa o ascenso
dunha potencia econdémica e demografica sor-
prendente (con taxas de crecemento do producto
interno, en 1992, en torno 6 13%) que consolida
a area comercial da conca do Pacifico.

Este feito representa unha mutacion especial
dende a tradicional "triada" a un peculiar "cuar-
teto" que, ademais, modifica substancialmente o
tipo de insercion das economias asiaticas no
mercado mundial, pois atraen unha maior por-
centaxe do comercio e dos investimentos direc-
tos. Segundo o Informe Econdmico 1993 do
Fondo Monetario Internacional, como un dato de
grande expresividade, a actividade bursétil de
Hong-Kong, Corea do Sur e Taiwan en 1993
(cercana a 500.000 millons USA) foi similar 4
actividade conxunta de Francia e Inglaterra no
mesmo ano. Ademais, € preciso identificar que
a denominada Area Econémica de China, forma-
da pola R.P. China, Hong-Kong e Taiwan, esta
considerada polo Banco Mundial como "cuarto
polo de crecemento mundial" (Banco Mundial,
1994, p. 10). O impacto desta fragmentacion no
proceso de globalizacion da economia interna-
cional ¢ ainda mais importante se a produccion
de bens e servicios da Area Econémica de China
fora avaliada seguindo prezos internacionais es-
tandarizados en lugar dos tipos de cambio ofi-
ciais que son, sen dibida, dun irrealismo cam-
biario patente. Empregando criterios homoxé-

neos de avaliacion e contabilidade, podese soster
unha prevision sobre a gravitacion da Area Eco-
nomica China sobre a economia mundial, no ano
2000, cun PIB similar ¢ de EE.UU e superior 6
de Xapon e Alemafa, pero, como contraste,
cunha renda por habitante cinco veces inferior 6
nivel deste indice en calquera dos tres casos
comparados.

Outro caso de fragmentacion da tendencia
globalizadora da economia internacional radica
na Europa Central. Como no caso da conca do
Pacifico, existen esquemas de rexionalizacion su-
perpostos a determinadas zonas transfronteirizas
que contan con socios dispares, tanto en termos
de grao de desenvolvemento como de réxime
politico. No cadro 1 esquematizanse diversas ex-
periencias, tanto na area do Pacifico Occidental
como na Europa Central, en funcion das deno-
minacions do instrumento rexionalizador utiliza-
do, datas de creacion e rexions/paises que com-
poiien cada bloque, asi como a funcionalidade
proposta para cada un deles.

Esta tendencia cara a globalizacion fragmen-
tada da economia internacional require unha lec-
tura mais complexa que a constatacion debida a
N. Chomsky, 6 inicio da presente seccion, sobre
os distintos rostros do poder econémico transna-
cional. Neste sentido, como afirma H.M. En-
zensberger, "¢é incontestable que o mercado mun-
dial, dende que deixou de ser unha vision distan-
te e se convertiu en realidade global, fabrica ca-
da ano menos ganadores e mais perdedores, ¢
iso non so6 no terceiro mundo ou o segundo, se-
noén tamén nos altos centros do capitalismo. Ala,
son paises e ata continentes enteiros os que se
ven abandonados e excluidos dos intercambios
internacionais; aqui, son sectores cada vez mais
grandes da poboacion os que, na competencia
cada dia mais dura polas cualificaciéns, non po-
den seguir e caen...", e conclie de forma pesi-
mista o autor de La gran migracion, "...en que
a violencia colectiva non é outra cousa que a
reaccion desesperada dos perdedores 4 sua si-
tuacion econdmica sen solucion”.

2.2. BARREIRAS
TAS ACTUAIS

NEOPROTECCIONIS-

En obras moi divulgadas nos tltimos anos,
M.E. Porter (1980, 1991) reitera a idea de que a

competitividade internacional dunha economia é,
en realidade, a suma de esforzos despregados
por empresas individuais ata o punto de que, en
casos moi significativos, existen empresas trans-
nacionais que son altamente competitivas sen
que o sexa o pais onde estean radicadas.

Sen embargo, o vinculo "crecemento econo-
mico-comercio internacional" fortalecido poloné
da competitividade preséntase, no marco dos
procesos comentados de globalizacion e rexiona-
lizacién do mercado mundial, dunha forma com-
plexa e non s6 por diferencias de conceptuali-
zacion da categoria "competitividade". En efecto,
dende o angulo da politica econdmica internacio-
nal requirese unha nova lectura do mencionado
vinculo ante a influencia de fenémenos e proce-
sos actuais de indubidable singularidade, ben se-
xa pola reconsideracion neoproteccionista que
supofien ou ben sexa polo caracter netamente
novidoso da stia funcionalidade: primeiro, as ba-
rreiras aplicadas polos paises desenvolvidos 6
comercio cos paises en vias de desenvolvemento;
segundo, o rol que desempefian as materias re-
lativas 6 medio natural como arma proteccionis-
ta; e terceiro, a gravitacion do denominado
"dumping" social no comercio internacional (cf.,
6 respecto, Rosales, 1990; Pérez, 1992; Krug-
man, 1994).

O tema das barreiras comerciais aplicadas
polos PD 6s PVD € un dos topicos mais cofieci-
dos da economia internacional. Na presente eta-
pa, cobra especial importancia cofiece-los pri-
meiros resultados dunha avaliacion inmediata
dos acordos da Ronda Uruguai do GATT (véxa-
se, O respecto, Garcia Menéndez, 1994) pois, sen
dibida, do grao de cumprimento multilateral dos
obxectivos de liberalizacion do comercio inter-
nacional dependera o significado real de certas
categorias politico-econémicas como a nocion de
"competitividade".

Respecto ¢ conxunto de politicas de impor-
tacion e medidas non arancelarias que practican
os principais paises desenvolvidos ante o comer-
cio proveniente dos PVD, a RU do GATT lo-
grou un desarme arancelario que sitGa o arancel
medio, para 0s proximos anos, en niveis infe-
riores 6 5% do valor de importacions. Sen em-
bargo, caberia face-las seguintes puntualizacions
que matizan o caracter neoproteccionista larva-
do no comercio internacional.

Rexidn Denominacion do espacio econémico Data de Base Rexidns/paises comporientes
rexional ou mecanismo creacion
Asociacion de Nacions do Sueste Agosto 67 | Aranceis rexionais Tailandia, Indonesia,
Asidtico (ASEAN) preferenciais Filipinas, Malasia, Singapur,
Brunei
Cooperacion Econémica do Pacifico | Novembro 89 |Cooperacion ASEAN, EE.UU, Canads,
Asidtico (APEC) economica ¢ cultural |Australia, Nova Zelanda,
B Xapon, Corea do Sur
Grupo Econémico do Sudeste En fase conceptual ASEAN. Xapon, Chm&
Asiatico (EAEG) (proposta de Malasia) |Taiwan, Hong-Kong. Corea
) do Sur, _Indochina
Pacifico  [Zona Econdmica do Mar Amarelo Actividade do sector |Norte de China, Xapon
Occidental Pprivado Corea do Sur
Zona Econémica de Hunan (Sur de Actividade do sector |Costa Sur de China. cidade
China) privado de Shanghai, Hong-Kong,
Taman
Zona Econdmica de Tonkin-Mekong Actividade do sector Hong-Kong Sur de China,
privado Vietnam do Norte, Sueste de
Ta1land|a. LdOS
O Triangulo de Crecemento Actividade do sector |[Areas de Malasl& lndoneela.
N ) privado Smgapur
Zona Econdmica da Conca do Xapén En fase conceptual Extremo Oriente de Ruqla.
tres provincias do Noreste de
China, Corea do Sur, Corea
do Norte, Xapon
Cooperativa Rexional dos Balcans 88 Cooperacion Albania, Bulgaria. Grecia,
(Pacto dos Balccms) emnomlca ¢ industrial Rom Turquia, lugoslavia
Consello de Estados Balncoc; Abril 90 Coopcrac:on politica e | Estonia, Letonia, Lituania
€co Omi
Europa Conse!IO Penldgonal dc Cooperacion Maio 90 Cooperfu.lon Austria, Italia, Hungria,
Central de Nacions de Europa Central | ica e culmral lugoslavia, Checoslovaquia
Consello Laboral da Rexién de Xullo 90 [Cooperacion Austria, rexion da conca de
Donau econémica ¢ cultural |Donau, Hungria. Serbia,
EETETrrDY . 4 Mo’daVIa
Iniciativa Adridtica Cooperacion na drea | Albania, ItalrL Iugoslavla
do transporte

En primeiro termo, a presion arancelaria so-
métese a unha ampla gamma de consolidacions
dependendo da orixe sectorial dos bens comer-
cializados. Para unir vontades politicas con inte-
reses economicos enfrontados, a culminacion da
RU non alcanzou a unidade de criterio necesaria
¢ estableceu listados pormenorizados e aranceis

Cadro 1.- Fragmentacion de bloques comerciais en Europa Central e no Pacifico

diferenciados e, incluso, cunha considerable gra-
dacion segundo fora o grao de procesamento
productivo incorporado 6s bens susceptibles de
comercio. En xeral, os bens de exportacion tra-
dicional nos PVD (téxtil, calzado, productos ali-
mentarios, certas bebidas alcohodlicas...) son os
que se cargan con aranceis mais elevados. Cando

as exportacions dos PVD incorporan un maior
valor engadido productivo en orixe (como € o
caso do aceiro ou dos electrodomésticos e equi-
pos electrénicos de consumo non elitista), o en-
tramado neoproteccionista non desartellado polo
GATT permitelles 6s PD facer uso de medidas
non arancelarias como as restriccions temporais
e voluntarias a determinadas exportacions.

Non obstante, o sector mais afectado polas
barreiras comerciais dos PD ¢, sen dibida, a
agricultura e, especialmente, na Union Europea.
Como ¢ sabido, a discrecionalidade para aplicar
aranceis variables que lles outorgan s producto-
res internos unha proteccion cuasi ilimitada, as
considerables primas a exportacion, o apoio poli-
tico-econdmico e institucional e a asignacion de
subsidios a productores agrarios internos fixeron
da UE o principal exportador mundial de pro-
ductos agricolas, incluso en produccions que po-
sien desvantaxes comparativas moi importantes
(Garcia Menéndez, 1993¢c; Azcona, 1994).

Non € preciso lembra-la forte presion de
Francia 6 respecto nos Gltimos tramos da nego-
ciacion da RU, pero o certo € que, en paralelo 0
voluntarista discurso oficial de liberalizacion do
comercio internacional de materias primas e pro-
ductos basicos, os acordos multilaterais sobre o
sector supoiieran unha paulatina substitucion da
practica comunitaria de restriccions cuantitativas
polo establecemento de impostos sobre a impor-
tacion, o cal consolidara, de feito, unha alta pro-
teccion arancelaria. Respecto a area do téxtil, de
tradicional importancia exportadora para os PVD
e que, ata o presente, mereceu un tratamento sin-
gular nas negociacions do GATT, as tendencias
liberalizadoras acordadas na RU esterilizaronse
0 longo dun periodo transitorio de 10 anos.

Por outra parte, agas no caso xa comentado
da agricultura europea ¢ nalgins sectores e pai-
ses especificos (a pesca en Noruega, a "industria
cultural" en Canada, a agricultura norteamerica-
na...) non existe unha practica xeneralizada nos
PD de subsidios e axudas incondicionais & ex-
portacion. Sen embargo, este espirito non se re-
produce na filosofia liberalizadora do gasto pu-
blico. A pesar de que a maior parte dos paises
industrializados mais importantes subscribiron e
ratificaron o denominado Codigo de Compras
Gobernamentais do GATT, a prictica proteccio-
nista de "compras gobernamentais" non se axusta

4 normativa pactada, pois en xeral, e por moti-
vos chauvinistas, electorais e/ou de apoio politi-
co, o poder plblico outorga unha considerable
marxe de preferencia a provedores nacionais
fronte a unha intendencia foranea quizais mais
competitiva.

Sen dubida, o né gordiano que enlaza o pro-
ceso de globalizacion fragmentada da economia
internacional poderiase concentrar no problema
da competitividade implicita nas exportacions
dos PVD e que representa a principal fronte de
batalla para a préactica publica e privada neopro-
teccionista dos PVD. O cofiecemento das pers-
pectivas de ganancia/perda de competitividade
dos bloques comerciais mostrase, polo tanto,
crucial en calquera prevision estratéxica dos PD
sobre o comercio internacional.

Neste sentido, destacase un método de cal-
culo debido 6 malogrado Fernando Fajnzylber
quen, dende unha das atalaias criticas da Comi-
sion Econémica para América Latina, propuxo
unha estimacioén que, como traballo de investiga-
¢ion, integra unha compilacion de C.1. Bradford
sobre perspectivas econdmicas de América La-
tina para a década dos 90 editada pola OCDE e
o BID (Fajnzylber, 1992).

O calculo € sinxelo, pois baséase en locali-
za-las posicions futuras na competitividade das
economias analizadas, determinando, primeiro,
cales son as porcentaxes de exportacions que
forman parte dos sectores mais dinamicos dos
mercados da OCDE e, segundo, se se trata de
cotas crecentes (ou decrecentes) das importa-
cions totais da OCDE. O calculo, polo tanto,
constata as diferentes combinacions de dinamis-
mo/eficiencia que conforman a competitividade
dos sectores e paises analizados e que dan lugar
a unha tipoloxia de catro situacions: dptima, € a
dun pais nos que os principais sectores producti-
vos e exportadores son os mais dinamicos e for-
man parte das importacions crecentes da OCDE;
de oportunidades perdidas, é a dos PVD nos que
os sectores mais eficientes coinciden cos que de-
clinan globalmente no comercio dos PD; vulne-
rable, é unha situacion na que as posibilidades
de comercio son importantes, pero os sectores
eficientes dos PVD exportadores tefien un cre-
cemento lento; e de retiro, é 0 caso no que coin-
ciden un escaso dinamismo comercial e un ele-
vado grao de ineficiencia productiva.

Como se observa no cadro 2, a sinxela me-
todoloxia de aproximacion debida a Fajnzylber
permite clasifica-los 40 casos estudiados de
acordo a un resultado de "gaiiador" ou "perde-
dor", segundo cedera ou non participacion cada
PVD nos mercados de exportacion dos PD aglu-
tinados na OCDE. Non sorprende, en conse-
cuencia, que a evolucion comercial no periodo
estudiado, de 1979 a 1989, delimite certos espa-
cios econémicos con trazos comins e/ou com-
plementarios que incentiven a delimitacién de
futuros bloques comerciais no devandito proceso
de globalizacion fragmentada da economia inter-
nacional.

2.3. A GRAVITACION DO "DUMPING
SOCIAL" NO MERCADO MUNDIAL

"A produccion, cada vez mais, pode verse
desprazada a zonas onde existe unha elevada
represion e un baixo nivel de ingresos, men-
tres que o seu obxectivo son os sectores pri-
vilexiados da economia mundial".

NOAM CHOMSKY

Por analoxia coa definicion clasica de "dum-
ping" en materia comercial como competencia
desleal via prezos inferiores a custos para reben-
tar mercados, eliminar competidores e situarse
en posicions monopolisticas de mercado e posi-
bilitar, polo tanto, unha futura e incuestionable
administracion de prezos de mercado intervido,
0 "dumping" ambiental e/ou social fai referencia
a fenémenos de evidente interese politico-econo-
mico en canto os bens de comercio exterior
afectados contefien un diferencial competitivo a
marxe dos convenios multilaterais, pois o prezo
efectivo desas importacions ¢ inferior 6 do mer-
cado internacional debido a unha estructura de
custos distorsionada, en orixe, por unha deficien-
te incorporacion a estructura de custos de com-
pensacions/restriccions ambientais ou por unha
sobreexplotacion nas condicions sociolaborais
e/ou salariais da forza de traballo.

Sen dubida, a nocion de "dumping" ¢ ainda
mais complexa e cuestionable se se aprecia que,
por exclusion, o emprego deses argumentos acu-
sa directamente s autoridades politico-economi-
cas do pais exportador, primeiro, de aplicar de

forma desigual as leis laborais nas produccions
destinadas 6 mercado interno ou 4 exportacion e.
segundo, de non reflecti-los custos reais de tipo
social e ambiental no devandito fluxo.

Tanto o tema do "eco-dumping" coma o do
"dumping social", conectados argumentalmente
coa evolucion do comercio internacional actual
nun contexto contradictorio do mercado mundial
presionado por forzas non sempre compatibles
de globalizacion e rexionalizacién econdmica,
deu lugar a un dos paneis mais controvertidos
politicamente nas recentes negociacions do Tra-
tado de Libre Comercio entre México, Canadi ¢
EE.UU e a culminacion da RU do GATT. En
ambolos dous casos, como constatacion dunha
volta mais na espiral dialéctica da Historia, re-
novouse con acritude o enfrontamento Norte/Sur.
Os PVD sosteiien que a introduccion, na axenda
das negociacions multilaterais, dos condiciona-
mentos sociais, laborais e do medio natural no
ordenamento do comercio internacional supon,
primeiro, que os adalides do liberalismo econo-
mico resucitan e soterran, discrecionalmente e
segundo circunstancias, a Adam Smith e a teoria
das vantaxes absolutas do libre comercio e, se-
gundo, que os PD reconecen que a perda tenden-
cial de competitividade internacional e a sia
proclividade as practicas proteccionistas enmas-
caranse baixo unha equivoca e interesada solida-
riedade sociopolitica e ecoldxica co Sur emer-
xente.

As implicacions politico-econémicas neste
ambito son, en consecuencia, de capital impor-
tancia tanto para as relacions Norte/Sur como
para as proximas negociacions post-Ronda Uru-
guai no seo da Organizacion Mundial de Comer-
cio.

Como sucede coas materias relativas 6 bino-
mio crecemento-medio natural, os PVD mante-
fien serias reservas co capitulo dos temas sociais
nas negociacions multilaterais sobre comercio in-
ternacional, pois a fronteira entre a peticion dos
PD en harmonizar xuridica e economicamente a
politica sociolaboral e a intromisién na soberania
nacional €, cando menos, unha sutil demarca-
cion. As tensions México-EE.UU na interpreta-
cion dalgunhas clausulas do TLC é un exemplo
moi significativo para o futuro.

Non obstante, os paises en desenvolvemento
senten unha maior desconfianza nunha etapa his-

Blogues de comercio Escenario Gariador/Perdedor | Posicion | Eficiencia
AMERICA LATINA
México, Republica Dominicana (6ptimo) Gaifiadores + +
Brasil, Chile, Costa Rica (vulnerable) Gafiadores - +
Ecuador, Paraguai (vulnerable) Perdedores - +
Arxentina, Bolivia, Colombia, O Salvador, (retiro) Perdedores - -
Guatemala, Honduras, Pert, Venezuela
EUROPA
Espafia, Finlandia, Portugal, Turquia (6ptimo) Ganadores + +
Grecia, Noruega (vulnerable) Gafadores - +
Alemaiia, Dinamarca, Francia, ltalia, Suecia, (oportunidades perdidas) Gaifiadores + -
Suiza
Paises Baixos, Reino Unido (oportunidades perdidas) Perdedores + -
PACIFICO ASIATICO
Corea, China, Xapon, Singapur, Tailandia (6ptimo) Ganadores + =+
Filipinas, Malasia (oportunidades perdidas) Perdedores + -
Australia, Indonesia (vulnerable) Perdedores - +
Nova Zelanda (retiro) Perdedores = .
NOTAS: Garadores: Paises que mantiveron ou aumentaron a siia participacion nas importaciéns da OCDE na década dos 80
(1979-1988); Perdedores: Paises nos que a sta participacién nas importaciéns da OCDE diminuiu; Posicién: Un pais ten unha
posicién favorable (+) se a participacion predominante das suas exportacions ¢ en categorias de productos (sectores) dos que a
siia participacion no total das importaciéns da OCDE estd aumentando, ¢ una posicion desfavorable () se a maioria das stas
exportacions corresponde a categorias dos que a siia participacion no mercado da OCDE estd declinando; Eficiencia:
Considérase que un pais ten eficiencia alta (+) ou baixa (-) nunha determinada categoria de producto ou sector cando a
participacion deseo pais no total das importacions da OCDE do producto en cuestién aumenta ou diminue.

Cadro 2.- Globalizacién fragmentada e competitividade internacional

torica, como a actual, na que as tendencias 4
uniformidade simultaneamente & fragmentacion
producen situacions que retroalimentan o prover-
bial proteccionismo dos PD. Iso débese, en boa
medida, & abusiva instrumentacion das politicas
comerciais e a posibilidade de accions punitivas
unilaterais por parte dos PD contra importacions
que se estimen, de modo interesado, que sexan
producidas e transadas inaceptablemente por mo-
tivos sociolaborais. Cun incuestionable grao de
hipocrisia (como se constata nas relacions co-
merciais dos PD coa RP China), o Norte esgri-
me discrecionalmente, fronte 6s PVD, argumen-
tos técnicos (relacionados co nivel de salarios e
a competitividade e usados na RU do GATT) e
apelacions morais (dereitos humanos, benestar
social..., como os que fundamentaron o illamen-
to comercial de Surafrica).

A pretension dalgiins PD, nucleados na RU,
de establecer unha regulacién internacional sobre
normas sociolaborais e salariais que contefian

contrapartidas comerciais tivo precedentes legais
que non necesitan tratamento especifico senon
cumprimento. Por exemplo, os EE.UU negaron
os beneficios do Sistema Xeralizado de Preferen-
cias 4 exportacion de varios paises latinoameri-
canos que non garantiron o amparo de dereitos
laborais e salariais recofiecidos internacional-
mente e recollidos na Lei de Comercio e Aran-
ceis de 1974. A Seccion 301 desta lei, sobrada-
mente cofiecida en todalas chancelerias de Amé-
rica Latina nos anos 70, definia como dereitos
laborais en cuestion os dereitos de organizacion
e negociacion colectiva, prohibicion de traballos
forzados, idades minimas, e un compofiente xe-
nérico baixo o rétulo de "condicions aceptables
de traballo" que remitia a custos salariais con
implicacions de comercio exterior. A Seccion
301 da Lei de Comercio de 1974 foi ratificada
pola Lei de Comercio e Competividade de
EE.UU, de 1988, e recollida parcialmente pola
Unién Europea nas negociacions bilaterais cos

PVD e, de forma multilateral, no contexto dos
Acordos de Lomé e na RU do GATT. Polo tan-
to, o recente interese dos PD obedece a unha fi-
nalidade non explicitada.

En realidade, a fronteira entre a garantia in-
ternacional de dereitos laborais ¢ o interese en
equiparar salarialmente estructuras de custos dos
fluxos de comercio €, como xa dixemos, excesi-
vamente sutil para non dubidar da sensibilidade
social dos PD e que sexa un espirito netamente
proteccionista o que incentive a adopcién de me-
didas de castigo comercial ante a elevada com-
petitividade de importacions provenientes de
PVD que conten con baixos niveis salariais e un
amplo exército de reserva de man de obra como
garantia de custos competitivos.

O acordo laboral tripartito incorporado 6
TLC Meéxico-Canada-EE.UU foi ratificado nun
contexto comercial que poidera ser, ¢ respecto,
dun grande interese para pauta-lo tratamento po-
litico-econémico internacional futuro. Sen pre-
tende-la harmonizacion de dereitos laborais e sen
establecer normas minimas xerais para tres eco-
nomias de diferente grao de desenvolvemento, o
TLC establece os controis institucionais e san-
cionadores necesarios para garanti-lo obrigado
cumprimento da normativa laboral interna nos
tres casos. Esta alternativa subsana deficiencias
cofiecidas na préctica institucional da Organiza-
cion Internacional do Traballo e do GATT. Por
exemplo, na OIT e en 1993 asinaronse 173 con-
venios ¢ 180 recomendacidns internacionais so-
bre compromisos en torno a normas laborais nas
que o incumprimento non supén unha inmediata
reaccion punitiva.

En cambio, a clausula social combinada coa
cuestion do medio natural constituiu un dos pun-
tos mais conflictivos da axenda da RU do
GATT. Tradicionalmente, o GATT contemplou
a posibilidade dos paises suscritos 6s acordos da
institucion de impoifier prohibiciéns ou restric-
cions unilaterais de importacions de bens manu-
facturados en condicidns sociolaborais non ho-
mologables baixo principios de xeral aceptacion
pola comunidade internacional. Neste sentido, o
comercio externo poderia estar afectado por san-
cions e represalias fronte a exportacions produci-
das en determinados reximenes sociopoliticos
nos que conculcan dereitos humanos.

Sen embargo, a etapa final das negociacions

da RU do GATT presenta novidades de interese
na compofiente social do comercio internacional
respecto 4 mutante definicion de "dumping so-
cial". En primeiro termo, respecto as limitacions
do comercio internacional debido a razdns socio-
laborais, a RU actualizou o artigo VI do Acordo
Xeral que permitia impofier dereitos discrimina-
torios contra supostas importacions subsidiarias,
entendendo como "subsidio" tanto o caso de in-
corporacion de forza de traballo 4 que se lle ne-
gan dereitos sociolaborais de recofiecemento in-
ternacional ou con niveis salariais inferiores as
normas vixentes. En definitiva, o GATT permi-
tiu a aplicacion de penalizacions arancelarias
e/ou limitaciéns cuantitativas a importacions
"subsidiadas", tanto pola cobertura do devandito
art. VI como do XXI, no que se sinalan as res-
triccions comerciais adoptadas unilateralmente
en tempos de emerxencia internacional, ben por
razons bélicas como polo obrigado cumprimento
de acordos da ONU.

O tema, xa de seu problematico no comercio
internacional de bens, renova a siia importancia
na negociacion "TRIPS", o Acordo sobre Derei-
tos de Propiedade Intelectual no Comercio In-
ternacional, quizais o bloque tematico de maior
controversia na RU, tanto pola competencia des-
leal xerada polo flagrante incumprimento de de-
reitos de reproduccion no sector informatico e
audiovisual no Sueste Asiatico € na RP China
coma polos abusos neoproteccionistas que pui-
dera inspirar unha fiscalizacion internacional
destinada 6 intercambio desigual e a unha sutil
dependencia politico-econémica en "intanxibles"
cruciais para calquera estratexia de crecemento
economico dos PVD.

Sen chegar a agresividade verbal dun liberal
tan significado como G. Haberler, quen conside-
ra o tema do "dumping" no comercio internacio-
nal como un argumento estapido, o certo é que
os PD posicionan o tema do "dumping social"
nun cadro critico de recesion economica e de-
semprego.

En efecto, para finais de 1994, estimase que
a OCDE contara cun desemprego de 36 milléns
de traballadores, dos que 20 pertencen 4 UE. Es-
te desemprego, polo demais, é basicamente "es-
tructural”, cunha alta porcentaxe —o 50%— de
paro de longa duracién e con perspectivas fran-
camente negativas dada a asimetria entre o lento

157



O proceso de globalizacion fragmentada na economia internacional...

ritmo de expansién (unha media do 2% na UE
no primeiro semestre de 1994) e a crecente de-
manda de emprego no mercado laboral. O con-
torno reflexivo ¢ ainda mais pesimista se se in-
troducen expectativas adversas sobre o ciclo eco-
némico, sobre o condicionamento da transforma-
cién tecnoldxica e sobre a debilidade do estado
do benestar nos PD, incapaz de soster financei-
ramente os compromisos de seguridade social e
de subsidios 6 desemprego.

O respecto, o Libro Blanco de Delors puxo
de manifesto a preocupacion dos PD da UE so-
bre o tema. A énfase non é menor nos PVD pola
complexidade que adquire o desemprego en pai-
ses subdesenvolvidos, desvertebrados social e
politicamente, de deficiente organizacion repre-
sentativa de intereses sociais e sindicais, cunha
crecente economia informal na que se esteriliza
un elevado potencial econémico e condiciona a
eficiencia dos procesos de privatizacion e de re-
dimension do Estado ante a urxente necesidade
de adoptar politicas econdémicas fiscalmente sos-
tibles (cf., Comision da CE, 1993).

2.4. A CUESTION DO "ECO-DUMPING"
NO COMERCIO INTERNACIONAL

"Os acordos comerciais fan caso omiso dos
dereitos dos traballadores, dos consumidores
e das xeracions futuras, que carecen de voto
cando se trata de temas sobre o medio
natural”.

NOAM CHOMSKY

A proteccion 6 medio natural converteuse
nun auténtico desafio internacional e non s6 pola
extension do espirito conservacionista, senon,
mais ben, polo custo econdémico e social —di-
recto ou indirecto— que ocasiona o impacto
transfronteirizo do deterioramento ambiental e a
destruccion de recursos non renovables. O cre-
cente comercio internacional, por outra parte,
desenvolveu unha maior integracion economica,
financeira e tecnoloxica que se plasma na con-
tradictoria relacion comercio-crecemento-medio
como a constatacion de que o proceso de globa-
lizacion elimina as diferencias entre a division
"nacional" ou "internacional”" do medio, mentres
que o proceso de rexionalizacién o mediatiza

institucionalmente e en termos de politica econo-
mica (cf, 6 respecto, Anderson e¢ Blackhurst,
1992; Ropke, 1993; e Gonzalez, 1993).

Esta relacion comercio internacional-crece-
mento economico-calidade ambiental xa foi su-
blifiada pola OCDE a principios dos anos setenta
(OCDE (1972): Principios orientativos sobre as-
pectos econdmicos internacionales de las politi-
cas ambientales). Lembremos que a partir do de-
vandito documento se difunde unha terminoloxia
aceptada nos circulos académicos e politicos so-
bre os catro principios que deben dirixir, segun-
do a OCDE, os condicionamentos ambientais do
comercio internacional: a clausula "quen conta-
mina, paga"; a tendencia 4 harmonizacion legal
e sancionadora; o respecto a non discriminacion
entre productos nacionais ou foraneos ante os re-
quisitos ambientais e a xeneralizacion de com-
pensaciéns ante situacions de incumprimento,
ben sexa mediante aranceis a4 importacion ou
restriccions 4 exportacion.

Non obstante, a cuestion adquire na actuali-
dade unha controvertida urxencia. Primeiro, a
xeracion de conflictos politico-economicos mul-
tilaterais a partir da instrumentalizacion de poli-
ticas comerciais no cumprimento de obxectivos
ambientais. Segundo, as tendencias de reformu-
lacion da division internacional do traballo no
traslado de industrias contaminantes e/ou de in-
tenso consumo do insumo enerxético cara a zo-
nas de menor protecciéon ambiental. Neste senti-
do, ¢é salientable a funcionalidade dos denomina-
dos "pollution havens", paraisos medioambien-
tais, nos recentes esquemas de integracion de es-
pacios de desigual grao de desenvolvemento co-
mo o TLC entre EE.UU, Canada e México. Ter-
ceiro, a inquietude das economias que practican
con meticulosidade as normas de proteccion am-
biental propias cun evidente menoscabo da com-
petitividade da stas exportacions polo encarece-
mento dos seus custos. E, cuarto, a inquietude
non é menor nos paises en desenvolvemento nos
que as exportacions se someten a novas barreiras
neoproteccionistas nos mercados dos paises
centrais mediante a aplicacion dunha estricta le-
xislacion sanitaria e ambiental na que a rixidez
das condicions comerciais e a dureza de sancions
unilaterais responde mais 4 presion de intereses
de proteccién econémica que de rango ambiental
ou conservacionista.

Malia ser certo que o proceso decisorio en
politica econdmica se configura nun contexto de
mutua desconfianza entre partidarios da apertura
comercial sen restriccions e os defensores de
clausulas de salvagarda ambiental, non é menos
certo que as descualificacions, con frecuencia
nun agrio tono visceral, desvian o centro de in-
terese en prexuizo dos principais interrogantes
presentes na vinculacion entre os enfoques ba-
sico e aplicado da politica econdmica internacio-
nal e os obxectivos de proteccion do medio, es-
pecialmente dos recursos non renovables.

En efecto, mentres que os librecambistas, en
nome das vantaxes do libre comercio internacio-
nal, perciben 6s ecoloxistas como auténticos "lo-
bos industriais con intereses econdmicos autar-
quicos" disfrazados de inofensivas "ovellas ver-
des": os segundos, pola contra, denuncian 6 ca-
pitalismo licantropo dos paises desenvolvidos
que, polo dia, predican o libre comercio interna-
cional e o crecemento econémico compartido e,
pola noite, articulan novas barreiras de protec-
cionismo encuberto ou transfiren parte da sta in-
dustria mais contaminante, toxica ou despilfa-
rradora de recursos non renovables cara 6s PVD.

Polo seu lado, os responsables politico-eco-
nomicos dos PVD non son alleos 6 dobre xogo,
pois a contradictoria relacion entre comercio in-
ternacional-crecemento economico-calidade am-
biental calciilase mediante unha peculiar "taxa de
desconto™: canto menor sexa o indice de ingre-
sos da poboacion e menor o grao de desenvolve-
mento da economia en cuestién, menor sera ta-
men o interese socioecondmico e electoral de
autoridades e cidadania pola proteccion futura do
medio natural deteriorado por practicas anéma-
las de comercio internacional ata que non sexa
cuberta satisfactoriamente a demanda de necesi-
dades basicas da poboacion.

Neste sentido, & meu xuizo, a mera descali-
ficacién entre opinions discrepantes ou as intere-
sadas escalas de prioridades son artificios retori-
cos que poden difumina-las cruciais interrogan-
tes que se formula o analista politico-econdémico
internacional: primeiro, json as politicas comer-
ciais as canles idoneas para abordar con garantia
o ciimulo de problemas ambientais a escala
mundial?; segundo, nunha etapa histérica, como
a actual, na que o desenvolvemento dos procesos
de globalizacion e rexionalizacion non € harmo-

nico nin previsible, ;¢ posible harmonizar ob-
xectivos e normas ambientais no comercio in-
ternacional?; e, terceiro, se as particularidades
histéricas, sociais e de grao de desenvolvemento,
entre outros, son factores que caracterizan a to-
dos e cada un dos interlocutores do comercio in-
ternacional, ;como é posible estimar e contabili-
zar con uniformidade o custo social e econdmico
de rango ambiental para impedir que o "valor da
externalidade" non sexa mdis ca un mero instru-
mento de proteccionismo encuberto por parte de
productores internos desaprensivos que promo-
ven accions punitivas unilaterais no comercio in-
ternacional en nome do "ecodesenvolvemento"
cando, en realidade, son accions 6 servicio de
intereses sectoriais concretos ameazados pola
competencia externa?

Non cabe dibida de que a compoiiente am-
biental no calculo econémico implicito no bino-
mio comercio-crecemento remite con moita fre-
cuencia a coleccion de "intanxibles" analiticos
sempre presentes nas Ciencias Sociais (cf.,
Ehrlich, 1980, esp. pp. 59 e ss.). En efecto, unha
estratexia politico-econdmica de crecemento a
partir da especializacion no comercio exterior
non reflicte o valor social que se plasma no esti-
lo de asignacion de recursos non sé escasos se-
non, ademais, non renovables; tal menosprezo.
en sentido literal, € unha peza do intercambio
desigual no mercado mundial e responde a unha
estratexia de crecemento econdémico que non in-
centiva, de xeito ninglin, a racionalidade do afo-
rro ou, incluso, a sobriedade na extenuacion de
recursos non renovables senon que, tamén, im-
pide a xeracion dun magnetismo financeiro ade-
cuado para atraer investimentos destinados 6
aproveitamento eficiente ou a substitucion inno-
vadora de recursos limitados.

Este circulo vicioso superponse a brecha
existente —ante o esgotamento material de fon-
tes de riqueza ou o deterioro do medio— entre
os prezos de mercado e o valor social. Unha
brecha que indica a magnitude da "externalida-
de" entendida como a tensa confluencia de dous
vectores de direccion oposta: a tendencia a in-
corporacioén intensiva, no proceso productivo, de
insumos de complexa ou nula renovacién fronte
a outra tendencia, irreversible, de escaseza a cur-
to prazo, pero de esgotamento ineluctable a me-
dio e longo prazo, de materias primas e enerxia.

A politica econémica como eco das deci-
sions do mercado esta, en principio, coas mans
atadas. A envergadura da "externalidade" que
gravita no estilo de crecemento ¢ moi superior
6s débiles sinais das forzas de mercado que, por
unha parte, non ofrece incentivos ¢ aforro no
consumo nin ¢ investimento no mantemento ou
renovacion de recursos extenuados. O acceso 0s
mesmos, nas condiciéns de mercado, non conta
cun limiar dirixido cara 6s obxectivos de calida-
de ambiental implicitos no comercio internacio-
nal (cf., Daly e Goodlan, 1994, esp. pp. 73 ¢
ss.).

Non obstante, se se me permite o dobre neo-
loxismo, as "externalidades” poden ser "internali-
zadas" no calculo de asignacion non s6 mediante
a clarificacién responsable dos dereitos de pro-
piedade de certos recursos limitados ou as cam-
pafias de informacion e educacién ambiental se-
nén, ademais, polo establecemento de diversas
modalidades de sobreprezos (de rango politico,
fiscal ou sancionador) que, ante a existencia de
"externalidades", aproxime o prezo de mercado
6 valor social dos bens transados na economia
internacional.

Sen dubida, poderiase aducir que a "man in-
visible", se non esta atrofiada por circunstancias
conxunturais extraordinarias, guiara as decisions
do comercio internacional incorporando a cues-
tion das posibles "externalidades" nun proceso
de proba-erro que se vera reflectido na estructura
de prezos relativos. Pero, 6 meu xuizo, o proble-
ma ¢ ainda mais complexo na practica. Dende a
perspectiva da politica econémica, o grao de ma-
nobra do xestor publico para consensuar e es-
tabilizar situacions de fraxil equilibrio estd moi
limitado ante a accién dos movementos sociais
vinculados estreitamente 6 conservacionismo (es-
pecialmente dos recursos non renovables) e a
proteccion ambiental, por canto estes asignan un
valor infinito a certos bens de interese ecoloxico
que, simultaneamente, son recursos non substi-
tuibles a curto prazo no proceso productivo e
con prezos infravalorados, ben por unha indefi-
nicién de dereitos de propiedade ou ben por ser
producto da depredacion do sistema nos PVD,
nos que —para pecha-lo circulo argumental— o
estilo de crecemento predica a especializacion
productiva, o aproveitamento das vantaxes com-
parativas e a apertura externa irrestricta canaliza-

160

da polo comercio internacional. Neste sentido,
revitalizase o rol activo e belixerante, en moitos
aspectos, da politica econdémica internacional. Os
actuais procesos de globalizacion e rexionaliza-
cién no mercado mundial, tanto polas sias rea-
lizacions como polas incertezas que presenta, de-
sefian un ambito de accion unilateral ou coordi-
nada que permitiria o control progresivo do grao
de entropia que xera a tensa vinculacion entre
comercio internacional-crecemento econdomico-
requisitos ambientais en varias facetas.

En primeiro termo, a politica econémica po-
de garantir un determinado grao de cumprimento
de acordos multilaterais en torno os requisitos
ambientais do comercio externo. E preciso ob-
servar, en cambio e como un exemplo moi signi-
ficativo, que algunhas axencias oficiais de defen-
sa do medio natural de proteccion alimentaria en
EE.UU contan cunha normativa mais restrictiva
cos acordos multilaterais do "Codigo Alimenta-
rio" amparado —ata a creacion da Organizacion
Mundial de Comercio— polo GATT; o cal re-
sulta unha arma de dobre fio, pois a aplicacion
dunha ou doutra regulamentacion servia de ins-
trumento de proteccionismo comercial encuberto.
En segundo termo, a politica econémica pode ar-
tellar un cadro de medios e obxectivos no que
normas de comercio, aranceis, fomento de ex-
portacions, etc., estean ¢ servicio de fins am-
bientais que obrigan a importadores na mesma
intensidade que 6s productores internos. En ter-
ceiro termo, a politica economica pode plas-
marse en medidas persuasivas fronte a terceiros,
favorecendo a modificacion de marcos legais ex-
cesivamente permisivos con practicas de comer-
cio que non sintonizan con obxectivos conserva-
cionistas ainda que este campo de accion non es-
ta, en absoluto, libre de manipulacion por parte
do denominado "cabildeo ecoldxico” de grupos
economicos que alentan as sancions unilaterais
por motivos de preferencia autarquica e de ser-
vidume exclusivamente sectorial.

